
A.L. 329 tal-2019

ATT DWAR L-AVUKAT TAL-ISTAT
(KAP. 603)

Avviż ta’ bidu fis-seħħ

Kap. 90.

BIS-SAĦĦA tas-setgħat mogħtija bl-artikolu 1 tal-Att dwar l-
Avukat tal-Istat, il-Ministru għall-Ġustizzja, Kultura u Gvern Lokali
stabbilixxa t-18 ta’ Diċembru 2019 bħala d-data tad-dħul fis-seħħ,
b’żieda mal-artikolu 3(a), (b) u (ċ) li nġiebu fis-seħħ fid-29 ta’ Lulju
2019 permezz tal-Avviż Legali 174 tal-2019, tal-bqija tad-
dispożizzjonijiet tal-Att dwar l-Avukat tal-Istat ħlief għall-artikolu 31,
liema artikolu 31 jemenda l-Ordinanza dwar l-Avukat Ġenerali u li
mill-istess artikolu 31 għandhom jidħlu fis-seħħ fit-18 ta’ Diċembru
2019 biss il-kliem "L-artikoli 3 u 4 tal-Ordinanza principali għandhom
jiġu enumerati mill-ġdid bħala l-artikoli 4 u 5 rispettivament".

L-imsemmi bidu fis-seħħ għandu jkun soġġett għad-
dispożizzjonijiet transitorji li ġejjin u għal dawk id-dispożizzjonijiet
transitorji oħra hekk kif jista’ jitqies meħtieġ minn żmien għal żmien u
li jkun provdut għalihom b’avviż ulterjuri:

Kap. 12.
Kap. 603.

(1) In segwitu għall-emendi għall-Kodiċi ta’ Organizzazzjoni u
Proċedura Ċivili magħmula bit-Taqsima III tal-Att dwar l-Avukat tal-
Istat, l-atti u l-azzjonijiet ġudizzjarji li jkunu pendenti fid-data tal-bidu
fis-seħħ provdut b’dan l-avviż u li jkunu nbdew minn jew kontra l-
Avukat Ġenerali fil-kapaċità rappreżentattiva tiegħu tal-Gvern skont l-
artikolu 181B tal-imsemmi Kodiċi u li ma jkunux għadhom saru res
judicata jew li dwarhom ikun ingħata avviż lill-Avukat Ġenerali
permezz ta’ att ġudizzjarju, inkluż att ġudizzjarju preżentat skont l-
artikolu 460 tal-imsemmi Kodiċi għandhom jitkomplew minn jew
kontra l-Avukat tal-Istat b’dan illi ebda formalità ma tkun meħtieġa u
ebda difett jew nullità ma għandhom jirriżultaw minħabba l-
imsemmija bidla jew minħabba kull ħaġa li tkun saret jew li tkun
naqset milli ssir bħala konsegwenza tagħha;

Kap. 12.

(2) Atti u azzjonijiet ġudizzjarji li jkunu pendenti fid-data tal-
bidu fis-seħħ provdut b’dan l-avviż u li jkunu nbdew minn jew kontra
l-Avukat Ġenerali dwar it-twettiq tal-funzjonijiet tal-uffiċċju tiegħu
ħlief fil-funzjoni rappreżentattiva tiegħu tal-Gvern skont l-artikolu
181B tal-Kodiċi ta’ Organizzazzjoni u Proċedura Ċivili għandhom
jitkomplew minn jew kontra l-Avukat Ġenerali li għal dan il-għan
jista’ jipprevalixxi ruħu mis-servizzi tal-Uffiċċju tal-Avukat tal-Istat. 

